ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆ  «ԱՌՈՂՋԱՊԱՀԱԿԱՆ ՀԱՄԱԿԱՐԳԻ ՀԶՈՐԱՑՈՒՄ» ԴՐԱՄԱՇՆՈՐՀԱՅԻՆ ԾՐԱԳՐԻ ԱՐՏԱԲՅՈՒՋԵՏԱՅԻՆ ՀԱՇՎԻ ՄԻՋՈՑՆԵՐԻ ԾԱԽՍՄԱՆ 2013 ԹՎԱԿԱՆԻ ՆԱԽԱՀԱՇԻՎԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012  ԹՎԱԿԱՆԻ ԴԵԿՏԵՄԲԵՐԻ 20-ի N 1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը)

«Հայաստանի Հանրապետության առողջապահության նախարարության «Առողջապահական համակարգի հզորացում» դրամաշնորհային ծրագրի արտաբյուջետային հաշվի միջոցների ծախսման 2013 թվականի նախահաշիվը հաստատելու, Հայաստանի Հանրապետության 2013 թվականի պետական բյուջեում և Հայաստանի Հանրապետության  կառավարության 2012 թվականի դեկտեմբերի 20-ի N 1616-Ն որոշման որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի անհրաժեշտությունը պայմանավորված է հետևյալով`

· Հայաստանի Հանրապետության առողջապահության նախարարության և ՄԻԱՎ/ՁԻԱՀ-ի, տուբերկուլոզի և մալարիայի դեմ պայքարի Գլոբալ հիմնադրամի միջև 2012 թվականի դեկտեմբեր ամսին կնքված «Առողջապահական համակարգի հզորացում» դրամաշնորհային ծրագիրն իրականացնելու համաձայնագրով (այսուհետ` «Համաձայնագիր»): 


Սույն իրավական ակտի ընդունման նպատակն է ծրագրի 2013 թվականի բյուջեի  հաստատումը` իրականացնելու ծրագրով նախատեսված միջոցառումները:
2. Ընթացիկ իրավիճակը և խնդիրները


Ելնելով ծրագրի նախատեսված նպատակներից` 2010 թվականից ի վեր Հայաստանի Հանրապետության առողջապահության նախարարության և ծրագրի ենթաստացող կազմակերպությունների միջև կնքվել են պայմանագրեր, և իրականացվել են դրամաշնորհային ծրագրերով նախատեսվող ստորև նշված միջոցառումները. 
· ՀՀ ԱՆ «Պրոֆ. Ռ. Յոլյանի անվան Արյունաբանական կենտրոն» ՓԲԸ-ի կողմից մշակվել են «Մարդու արյան և դրա բաղադրամասերի դոնորության և փոխներարկումային բժշկական օգնության մասին օրենքը», «Արյան և արյան բաղադրամասերի դոնորության և փոխներարկումային բժշկական օգնության ազգային ծրագիրը», «Արյան և արյան բաղադրամասերի պահպանման և տեղափոխման կարգը», «Արյան և արյան բաղադրամասերի շրջանառության ոլորտում կիրառվող բժշկական փաստաթղթերի ձևերը և դրանց լրացման կարգը», մշակվել և տպագրվել են արյան անհատույց դոնորությունը քարոզող կրթական նյութեր:
Ելնելով վերոգրյալից` Համաձայնագրում ՀՀ ԱՆ «Պրոֆ. Ռ. Յոլյանի անվան Արյունաբանական կենտրոն» ՓԲԸ-ն նշվել է որպես ենթադրամաշնորհառու: Հետևաբար, 2013 թվականին վերը նշված կազմակերպության հետ նախատեսվում է կնքել դրամաշնորհի հատկացման պայմանագիր` արյան անվճար դոնորությունը խրախուսող կրթական նյութերի մշակման և տրամադրման նպատակով:
· ՀՀ ԱՆ «Դեղերի և բժշկական տեխնոլոգիաների փորձագիտական կենտրոն» ՓԲԸ-ի կողմից ուսումնասիրվել են ՄԻԱՎ/ՁԻԱՀ, օպորտունիստական վարակների, տուբերկուլոզի և մալարիայի բուժման ուղեցույցներում ներառված դեղերի ընդգրկվածությունը ՀՀ հիմնական դեղերի և կենսականորեն անհրաժեշտ դեղերի ցանկում, ինչպես նաև գրանցման կարգավիճակը, մշակվել են վերոնշյալ դեղերի գնման և մատակարարման համակարգի կառավարմանը նպաստող իրավական փաստաթղթերի նախագծեր, կազմակերպվել են «Դեղերի ձեռքբերման և մատակարարման կառավարման» դասընթացներ հակառետրովիրուսային և հակատուբերկուլոզային դեղերի գնման, մատակարարման գործում ընդգրկված մասնագետների համար, հանրապետության բոլոր մարզերում կազմակերպվել են հանդիպումներ բուժաշխատողների հետ հակատուբերկուլոզային դեղերի ռացիոնալ կիրառումը ապահովելու նպատակով: 

Ելնելով վերոգրյալից` Համաձայնագրում ՀՀ ԱՆ «Դեղերի և բժշկական տեխնոլոգիաների փորձագիտական կենտրոն» ՓԲԸ-ն նույնպես նշվել է որպես ենթադրամաշնորհառու: Հետևաբար, 2013 թվականին վերոնշյալ կազմակերպության հետ նախատեսվում է կնքել դրամաշնորհի հատկացման պայմանագիր` բազմադեղակայուն տուբերկուլոզի կանխարգելման նպատակով բնակչության շրջանում հակատուբերկուլոզային դեղերի արդյունավետ կիրառմանն ուղղված քարոզարշավի կազմակերպման նպատակով:
· ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ի կողմից մեկնարկվել են առողջապահական համակարգի հնգամյա զարգացման ծրագրի և ոլորտի ենթառազմավարական ծրագրերի մշակման աշխատանքները: ՀՀ ԱՆ «Ակադեմիկոս Ս. Ավդալբեկյանի անվան առողջապահության ազգային ինստիտուտ» ՓԲԸ-ն Համաձայնագրում ևս նշվել է որպես դրամաշնորհառու, ուստի 2013 թվականին նախատեսվում է կնքել դրամաշնորհի հատկացման պայմանագիր` ազգային առողջապահական համակարգի զարգացման ծրագրի վերջնականացման նպատակով:

· 2011 թվականից ի վեր «Պացիենտների իրավունքների պաշտպանության կենտրոն» ՀԿ-ն «Առողջապահական համակարգի հզորացում» դրամաշնորհային ծրագրի շրջանակներում գնահատել է տերմինալ փուլում գտնվող հիվանդներին տրամադրվող առկա ծառայությունները և ցավի վերահսկման մոտեցումները, միջազգային փորձագետի աջակցությամբ մշակել է «Պալիատիվ օգնության շրջանակներում ցավային համախտանիշի կառավարման նպատակով թմրամիջոցների և հոգեմետ դեղերի նշանակման կլինիկական ուղեցույցի» և «Պալիատիվ խնամքի ազգային ստանդարտների» նախագծերը, չորս պիլոտային տեղամասերում կազմակերպել է պալիատիվ խնամքի տրամադրումը՝ հիվանդանոցային և տնային պայմաններում, ինչպես նաև կազմակերպել է պալիատիվ խնամքին նվիրված դասընթացներ պիլոտային տեղամասերում ընդգրկված, կրթական բուժհաստատություններում դասավանդող բժիշկ/բուժքույրերի համար: Հիմք ընդունելով, որ այս կազմակերպությունը ունի պալիատիվ խնամքի տրամադրման կազմակերպման աշխատանքային փորձ, Համաձայնագրում «Պացիենտների իրավունքների պաշտպանության կենտրոն» ՀԿ-ն նշվել է որպես ենթադրամաշնորհառու` պիլոտային տեղամասերում պալիատիվ խնամքը տրամադրելու նպատակով: 

Ելնելով վերոնշյալից` «Պացիենտների իրավունքների պաշտպանության կենտրոն» ՀԿ-ի հետ նախատեսվում է կնքել  դրամաշնորհի հատկացման պայմանագիր` պիլոտային տեղամասերում պալիատիվ խնամքի տրամադրման շարունակությունը և բուժաշխատողների համար պալիատիվ խնամքին նվիրված դասընթացները կազմակերպելու նպատակով: 
3. Կարգավորման նպատակը և բնույթը


«Առողջապահական համակարգի հզորացում» դրամաշնորհային ծրագրի  2013 թվականի բյուջեի հաստատումը թույլ կտա աջակցել`  
· առողջապահկան համակարգի զարգացման հնգամյա ծրագրի և առողջապահական ոլորտի ենթառազմավարական ծրագրերի մշակմանը, 
· շարունակել պիլոտային տեղամասերում պալիատիվ/ամոքիչ խնամքի շարունակական տրամադրմանը և բժիշկների և բուժքույրերի համար պալիատիվ խնամքի դասընթացների կազմակերպմանը,
· ժամանակակից սարքավորումներով արյան փոխներարկման մարզային կայանների վերազինմանը, ինչպես նաև արյան անվճար դոնորությունը քարոզող կրթական նյութերի մշակմանն ու տարածմանը, 
· հակատուբերկուլոզային դեղերի ռացիոնալ կիրառմանը նվիրված քարոզարշավի կազմակերպմանը:
4. Նախագծի մշակման գործընթացում ներգրավված ինստիտուտները և անձիք

Նախագիծը մշակել է Հայաստանի Հանրապետության առողջապայության նախարարության Գլոբալ հիմնադրամի ծրագրերը համակարգող խումբը:

5. Իրավական ակտի կիրառման դեպքում ակնկալվող արդյունքը

Այսպիսով, սույն իրավական ակտի ընդունմամբ հնարավոր կլինի ապահովել Հայաստանի Հանարպետությունում արյան և արյան պատրաստուկների անվտանգությունը` արյան փոխներարկման կայանները ժամանակակից սարքավորումներով և ծախսանյութերով հագեցնելու միջոցով, ազգային առողջապահական համակարգում ներդնել պալիատիվ խնամքի ծառայությունները՝ պիլոտային տեղամասերում տրամադրվող պալիատիվ օգնության ծառայությունները գնահատելու միջոցով և այլ միջոցառումների իրականացումը, ինչը կնպաստի տուբերկուլոզի և ՄԻԱՎ-ի կանխարգելմանը, տուբերկուլոզով ու ՄԻԱՎ-ով ապրող մարդկանց բուժման արդյունավետության բարձրացմանը: 

